
Dxihtsi nin baca'h San Pahblu
loh Titu

GuelrgahpaDxiohs

INa'h Pahblu, naan xmooza Dxiohs nee pooxtla
xteenn Jesucristu; la’h Ni'h guluu'nehza na'h tin
gacane'hn chioo ru guelriachiisto' xteenn bwiinn
nin gulii Dxiohs chechii sto' xchi'dxyi Ni'h, tin
gacabwa' ra' ba xcweenta dxyi'dxyi nanchii nin
rusiaa la'h ra' bwiinn loh duhlda, 2 nee neezaa
tin guica'hara' ba guelnabahan nin ayi fiichilohtii'.
Dxiohs ayi ruu'yi Ni'h dxixi'hw; guiii' Ni'h dez
cadxyih gachica’ha nu'h guelnabahan rii'. 3 Ya
chin badzihn dxyih nin baca'bwa' Ni'h; baluu'yi
Ni'h xchi'dxyi Ni'h zi'chi za bani'hi Ni'h xchi'dxyi
Ni'h na'h tin gulu'yi'hfiin ziga gunabwa' Xtaada
Dxiohs nu'h nin rusiaa la'hnu'h loh duhlda.
4 Ruca'hn dxihtsi rii' loh lu'h Titu, llii'ngaa'nahn
loh guelriachii sto' nin nahpa nu'h la'h Jesucristu.

Rdxi'hna'hn loh Xtaada Dxiohs nu'h cun neezaa
loh Daada Jesucristunin rta'h la’hnu'h loh duhlda

tin gacanee Ni'h yi'h, galahsa sto' Ni'h yi'h nee
neezaa gusacwachidxyii Ni'h sto' lu'h.

Dzi'n nin ruhnn Titu guihdxyi Creta
5 Chin basia’hanahn yi'h loh yuh nin rii loh
fisado' nin laa Creta, basia'hanahn yi'h tin para
guunnxnehza lu'h nin ria'dxi gachidi'hnn xnehza

ra' nu'h nee tin cwii za lu'h bwiinn fiu'xa ra' loh
cada tuhbigahra'guihdxyi talpa'h ziga gufiaan loh

lu'h. 6 Tuhbi bwiinn fiu'xa nin gaapa guelrnabwa'

loh ra' bwiinn guido', bwiinn fiu'xa chi nahpa
guibahan za'ca ba tin ayi chyu bwiinn guidxeela
xi guelchiah pur la'h ba, nee nahpa gaca che'hla
ba tuhbi si gunna'h nee nahpa gallee tii' llii'n ba
chechii sto' fii'h xchi'dxyi Dxiohs, tin par ayi chyu
guifii'yah la'h ra' bi tin ayi guibahan dxaaba ra' bi
nee ayiza gacara'bi bwiinn fia'laa'dzi ziga ruhnn
ra' nin ayi ruzo'badxiahga ra' xchi'dxyi xtaada
ra' fii'h, 7 tin ziga bwiinn nin rahpa guelrnabwa'
loh tuhbi guido' bwiinn chi radzihnnaaba dzi'n
nezloh Dxiohs, ni'chin nin nahpa guibahan nayaa
ba gaduhbi la'ga'htii'. Ayi gaca ba bwiinn sto'
ra' dxyi'dxyi dxiipa, bwiinn nadxyi'chi, bwiinn
gwaa', nin bwiinn nin rdxi'hyi dxixi'hw; nee ayi
za gaca ba bwiinn nin rza'bi sto' fii'h mweyi
guba'n. 8 Nahpa gaca ba tuhbi bwiinn nado'laadzi
loh ra' bio'za nin cheguia'ha cuun ba yihdzi ba.
Ni'chin ninnahpa gaca ba tuhbi bwiinn nin guunn
bwen, tuhbi bwiinn natii', tuhbi bwiinn nin ayi
rzuhnee nin tuhbi bwiinn, tuhbi bwiinn nin rdxy-
ihbi la'h Dxiohs, tuhbi bwiinn nin ayi ruhnn nin
xclaa'dzi tihxi ba. 9 Nahpa cheezah za'ca ba loh
dxyi'dxyi nanchii nin basi'dxi ba tin gaca guuyi
dxyi'dxyinee ba la'h ra' bwiinn xchi'dxyi Dxiohs,
tin para guluu'yi ba carche'h ra' snuhn ra' bwiinn
ra' nin riii'yah xchi'dxyi Dxiohs.

10 Laasii ziahan ra' bwiinn nin naa ra' bwiinn
rwaa'lda'h nuulahda tu, per mahziziahannaara'

bwiinn zi'ca nin nuu loh ra' bwiinn Israel. Bwiinn
ra' rii' naa ra' ba bwiinn rwaa' lda'h ra' neezaa
rsagui'hi ra' ba la'h snuhn bwiinn. 11 Bwiinn ra'

rii' nahpa gata'w ra' nu'h rwaa' ra' ba laasii cun
xchi'dxyi ra' ba nin ruluu'yi ra' ba rusiahchi ra'

ba sto' tuhbitii' famihyi bwiinn, ya ruluu'yi ra' ba
dxyi'dxyi xihn ra' tin ruhnn ra' ba gahn mweeyi
cun dzi'n xtuhyi nin ruhnn ra' ba.

12 Tuhbi gahca nin naa tuhbi profeta bwiinn
Creta, bwii'yi dxyi'dxyi xa naa ra' bwiinn lasaa'
ba, nnah ba: “Bwiinn Creta ra' ganaalla bwiinn
dxixi'hw ra' ba, nee bwiinn nahda dxiipa ra' ba;

naazara'babwiinnraa'lla nee bwiinn rahw xa'ta
ra' ba.” 13 Nee guiii' ba ziga naa'han; ni'chin

gulchihndxila'hra'bajweersiduxatin gacara'ba
bwiinn za'ca loh guelriachii sto' xteenn xchi'dxyi
Dxiohs, 14 nee tin ayi za cheezah guunn cweenta
ra' ba dxyi'dxyi nin rdxi'nlaadzi ra' bwiinn Israel
ra', nee neezaaayiguunn cweentara' ba dxyi'dxyi
dxixi'hw nin rca'dihtsi loh dxyi'dxyi za'ca.

15 Nin nahpa lligaaba nayaa galleetii' cohsa
nayaa naa para ni'chi, per para nin ayi riachii sto'
ra' fii'h la'h Dxiohs ni'chi ra'n nin aadxi nahpa
lligaaba nayaa, pwihsi ayitii' cohsa nayaa para
la'h ra' ba. Pwihsi yihca ra' ba nee loh xigaaba
ra' ba nuu dxiimman. 16 Riii' ra' ba nu'nbwa' ra'
ba la'h Dxiohs, per cun nin ruhnn ra' ba ruluu'yi
ayi guchii dxi'hn laasii rwaa'lda'h ra' ba, cun
rca'llahn lasaa' ra' ba; ni'chin nin ayi gallu'yi ra'
ba para guunn ra' nin tuhbi dzi'n za'ca.

2

Pahblu ruluu'yi la'h Titu para guluu'yi za'ca bi
la'h ra' bwiinn ziga nahpa guibahan ra' ba
1 Per yi'h guifii' si xcweenta dxyi'dxyi nin ru-
luu'yi za'ca. 2 Baluu'yi la'h ra' bwiinn fiu'xa tin
gaca ra' ba bwiinn nin ruhnn lligaaba nayaa,
bwiinn nin ayi chyu gusahcaloh tii', bwiinn natii',

bwiinn za'ca nin riachii sto' fii'h la'h Dxiohs ziga
naa loh xquelfia'fiih Ni'h, bwiinn nin nadzii'hi
lasaa'ra', nee ayiza guiria'h gahnra'ba. 3Zi'chiza
la'h ra' bwiinn fiu'xa gunna'h ra' nahpa guibahan
nayaa ra' ba; ayi gaca ra' ba bwiinn dxixi'hw nee
ayisuuhdzitii'zara' ba, tin guluu'yira'ba ziga naa
xnehza cweenta ziga nabahanra'ba, 4tin guluu'yi
ra' ba la'h ra' gunna'h bii'hin ra' tin gantsii'hi ra'
bi che'hla ra' bi cun llii'n ra' bi, 3> nee gaca nasiin
za ra' gunna'h yu'xa ra' cun guibahan nayaa ra'
ba; neezaa gaapaa dzi'tsi ra' ba rwaa' yihdzi ra'
ba, nee nahpa za gaca ra' ba bwiinn za'ca cun loh
snuhn ra' bwiinn ra', nee guzo'badxiahga za ba
xchi'dxyi xpwiinn ndxi'hw ra' ba tin para ayi za
chyu guifi'yah xcweenta xchi'dxyi Dxiohs.

6 Nee gufii'nee za la'h ra' bi'nxtuhbi tin gaca ra'
bi tuhbi bwiinn nin guunn lligaaba za'ca, 7 ni'chin
yi'h gubahan xnehza nez loh ra' bi tin gaca xmo-
hda ra' bi loh gallee tii' cohsa za'ca. Ya chin
gusi'dxi ra' lu'h bi, bwi'hnnan cun gaduhbi sto'
lu'h. 8 Guiii' xnehza loh ra' bi tin para ayi chyu
guiguii loh lu'h, tin zi'chi gazi'xtuhyi nin xclaa'dzi
guca'hnee la'tu.

9 Guiii'nee za la'h ra' mooza tin guzo'badxiahga
ra' ba xchi'dxyi xballwaa'n ra' ba, nee ayi gu-
sia'garii ra' ba dxyi'dxyi loh xballwaa'n ra' ba.
10 Ayi cwaan ra' ba sino que mas cha'yi gacara' ba
bwiinn za'ca tin gwa'ha bwiinn xa nabahan baloh
xquelfia'fiih Xchiohs nu'h nin bata'h la'hnu'h loh
duhlda, tin zi'chi gacabwa' ra' ba xa chuhla naa

Dxiohs nin raann nu'h. .
11 Laasii ya biinloh xquelrahcanee Dxiohs

para garaa ra' bwiinn, ya guelrahcanee chi naa

xchi'dxyi Ni'h nin zahca guta'h la'h garaa ra'
bwiinn loh duhlda, 12 ya xchi'dxyi Ni'hn nin
raluu'yi nu'h xa garia'h nu'h loh dzi'n dxaaba nee
cun lligaaba xteenn guidxyiyuh rii', tin chu'nee
Dxiohs la'hnu'h loh xquelfia'fiih Ni'h. 13 Neezaa
ruluu'yi Ni'h la’hnu'h nahpa nu'h tuhbi hereensi
loh Ni'h cun naannloh za nu'h zadzihn dxyih roo
nin dxi' Daada Jesucristu nin bata'h la'hnu'h loh
duhlda. 14 Biu'n Ni'h ntriehgu la'hgahca Ni'h loh
guelguhchi pur la’hnu'h tin bata'h Ni'h la’hnu'h
loh dzi'n dxaaba tin basiaa Ni'h la’hnu'h tin gaca
nu'h xpwiinn Ni'h tin guidi'hnn ra' nu'h dzi'n
za'ca.

15 Dxyi'dxyi ra' rii' nin nahpa guluu'yi lu'h, nee
tin guunn lu'h para chu'gui'w ra' ba nee neezaa
guifii' lu'h dxyi'dxah loh ra' ba cun gaduhbi guel-
rnabwa' xteenn lu'h. Gudxi'hyi nez ayi cwe'hesto'
ra' bwiinn yi'h.

3

Nin nahpa guunn ra' bwiinn nin gwachii sto' ra'
fii'h xchi'dxyi Dxiohs
1 Basannah sto' ra' ba guzo'badxiahga ra' ba
xchi'dxyi gubieerna cun =xchi'dxyi guxchisi.
Nahpa chuu ra' ba-cha'zi ra' ba xchi'dxyi ra'
guxchiisi ra' rii', nee tin guiga'bi za ra' ba guunn
ra'baxichi'hzidzi'nza'ca. 2 Ayi chyu guifii'yahra'
ba, ayigaca zara'ba bwiinn dxixi'hw. Nahpa gaca
ra' ba tuhbi bwiinn nado'laadzi loh cuun chi'h zi
bwiinn. 3 Tin la'hnu'h galohyi guhca nu'h bwiinn
nin bia'dxyi guelfia'fiih loh xigaaba ra' fii'h ni'chin
ayl bazo'badxiahga nu'h xchi'dxyi Dxiohs, ya

guna'zulligaaba dxaabala'hnu'h ya bidi'hnn nu'h
garaa nin guclaa'dzi tihxi nu'h. Per nnah banaa
zi'chi chi'h bidu'tallgahxi nu'h. Cun ziga gubahan
dxaaba nu'h chin guza'bi sto' nu'h xteenn bwiinn,
nee bidxiaapa llahn lasaa' ra' nu'h, 4 per chin
baluu'yi Dxiohs, nin bata'h la'hnu'h loh duhlda,
cha'yi naa Ni'h baluu'yi Ni'h xa nadzii'hi Ni'h
la'hnu'h, 5bata'h Ni'h la’hnu'h loh duhlda; ayipur
bachidi'hnn dxi'h nu'h dzi'n za'ca sino que pur
nin balahsa sto' Ni'h la’hnu'h, ya bata'’h Ni'h
la'hnu'h pur Spiritu Saantu nin basiaa lasto'
nu'h nin ruhnn raalaa nacuubi nu'h para loh
tuhbi guelnabahan nacuubi. 6 Pur nin bwi'hnn
Jesucristu nin bata'h la'h nu'h loh duhlda, Dxiohs
bani'hi cweeza pa'hcaa Spiritu Saantu xteenn
Ni'h la'n lasto' nu'h. 7 Pur nin balahsasto' Ni'h
lathnu'h basia'pitii Ni'h xtuhlda nu'h, ya pur
ni'chi banaann nu'h gachica'ha ra' nu'h xereensi
Ni'h ya hereensi chi naa guelnabahan nin ayi
fiichilohtii'. 8 DXyi'dxyi rii' guchii'hin; ni'chin nin
xclaa'dzihn cheezah lu'h guifii' lu'h dxyi'dxyi ra'
rii' loh ra' bwiinn nin riachii sto' xchi'dxyi Dxiohs
tin guunn duxa ra'ba dzi'n za'ca. Dxyi'dxyira' rii'
naa dxyi'dxyi za'ca nee nallu'yi ra'n para garaa
tii' nu'h.

9Per nnah ayi gusaa'n lu'h chindxineedxyi'dxyi
ra' bwiinn xi pur xcweenta dxyi'dxyi nin ayi
gallu'yi, neezaa dxyi'dxyi xteenn canehza guzah
ra' xtaada guldoo' ra' nu'h, neezaa ayi gusaa'n
lu'h chuu guelrbwidxihndxi dxyi'dxyi pura xlehyi
Moisehslaasii garaa dee'ayi gallu'yin nee ayi za xi
guiniinloh ra'n.

10 Sibwela nuu tuhbi bwiinn nm xclaa'dzi
guche'hla'h tuhbi bwiinn guido', guifiimee lu'h ba

tuhbi, o chiohpa; sibwela ayi guzo'badxiahga ba
xchi'dxyi lu'h, babwe'heca'ha ba loh ra' bwiinn
guido', 11]aasii bwiinn chi ya naann lu'h xtuhlda
ba nugasinaa'ha la'h ba cayuhnnan fichiloh ba.

Dxyi'dxyi nin baca'h Pahblu loh si Titu

12 Chin cu'neezahn Artemas o Tiquicu loh lu'h,
bwi'hnn pur dxie'guia'h lu'h na'h loh guihdxyi
Nicopolis, tin ri'chi ru'nnahn lligaaba guti'dxi'hn
loh bwe'hw nahlda ra'. 13 Bwi'hnn cumpahiiu
gaduhbila'ga'htii'la'h abogadu Zenas cun Apolos;
badi'hi nin rchi'hn ra' ba tin par cheezah ra' ba
xneziuh ra'ba tin neezaa para ayi xi dxia'dxi para
la'hra'ba, 14 nee neezaa xpwiinn nu'h gusi'dxira'
guunn bwen nee gacanee ra' ba la'h bwiinn nin
nuu ra' ya'dxi loh ra' fii'h tin para ayi guibahan
lliaa'ha sira'ba.

Luulchima guelrgahpaDxiohs

15 Galleetii' bwiinn nin nuune'hn rii' ruxe'hla
tuhbi guelrgahpaDxiohs para yi'h. BagahpaDx-
iohs la'h ra' xmihgu ra' nu'h ziga riachii sto' ra'
nu'h xchi'dxyi Dxiohs. Dxiohs guuntaa'yi yihca tu.

